
ShBA dërgon pajisje kompjuterike për të promovuar shërbimet e  
e-qeverisë nëpër komunat e Maqedonisë 
 
Populli amerikan, përmes Agjensisë Ameriane për zhvillim ndërkombëtar, USAID, u dhuroi komunave 
në Maqedoni kompjuterë, serverë, sisteme softuerike dhe harduerë të rrjetëzuar në vlerë prej afërsisht 1 
milion dollarë amerikan. Gjatë vitit të ardhëshëm, 56 komuna do të marrin pajisje për përkrahjen e  e 
nevojave më të rëndësishme të Teknologjisë informatike për menaxhment financiar, administrimin e 
tatimeve, dhe/ose planifikimin urban në nivel lokal. Kjo është e organizuar nga Projekti për decentralizim 
të USAID-it, i cili u jep përkrahje komunave në Maqedoni të cilat ballafaqohen me sfidat që e përcjellin  
procesin në vazhdë e sipër të afrimit të institucioneve shtetërore dhe shërbimet për qytetarët në komunat e 
tyre. USAID-i është pjesë e misionit të ShBA-ve të Misionit në Republikën e Maqedonisë.  
  
“Menaxhimi komunal, posaçërisht menaxhimi efikas me të hyrat publike dhe shpenzimet në nivel lokal 
do ketë ndikesë në përcaktimin e suksesit të procesit të decentralizimit në Maqedoni. Me sigurimin e 
ndihmës së caktuar dhe të konsultimeve nga ana e Projektit për decentralizim të USAID-it, më së miri 
mund ta përkrahim zhvillimin e menaxhimit të mirë të decentralizimit”, tha Uiliam Allthaus, Drejtor i 
Projektit për decentralizim të USAID-it në Maqedoni.   
 
E tërë pajisja që u është dhënë si donacion komunave nga Projekti për decentralizim i USAID-it  ka 
garancë prej tre vitesh. Dërgimi i pajisjes do të përcjellet me trajnime të ndryshme për të punësuarit nëpër 
komunat për shfrytëzimin e softuerit dhe për mirëmbajtjen e sistemit. Pasi të përfundojë me dërgimin e 
paisjes dhe me trajnimet, komunat nga Maqedonia që marrin pjesë në këtë proces do të jenë në pozitë më 
të mirë që tju sigurojnë e-qeveri zgjidhje të ndryshme qytetarëve të tyre, me qëllim të nxitjes së 
efikasitetit më të madh dhe transparencës që ju ofron vetëqeverisja lokale.         
 
 
SHËNIM PËR BOTUESIT: 
 

Nga viti 1993, populli amerikan përmes USAID-it investoi në Maqedoni mbi 450 milion dollarë. Në këtë 
moment implementohen mbi 20 projekte me vlerë prej mbi 30 milionë dollarë në vit. Këto projekte kanë 
për qëllim ta përkrahin tranzicionin në Maqedoni në drejtim të ekonomisë së tregut dhe shoqërisë 
demokratike multietnike. Ato përmbajnë iniciativa për përshpejtimin e rritjes ekonomike, zhvillimin e 
institucioneve demokratike dhe edukimin e qytetarëve për nevojat e ekonomisë bashkëkohore. USAID-i 
siguron ndihmë ekonomike dhe humanitare për më shumë se 100 shtete. Për më tepër informacione, 
vizitoni ueb faqen vijuese   http://macedonia.usaid.gov .  
 


